
Zerealaren 2008-2009 kanpainan alde handiak egon dira, meteorologia dela eta

Laborantza gehienetan, produktibitatea itxarondakoa baino txikiagoa izan da, baina kalitatea onargarria

Martes, 4 de agosto de 2009.  Zerealaren 2008-2009 kanpainan desberdintasun handiak egon dira Nafarroan, meteorologia dela eta. Produktibitatea itxarondakoaren azpitik egon da laborantza gehienetan eta emaitza onak iparraldeko inguru freskoetan soilik lortu dira. Hala ere, kalitatea onargarria izan da, pisu espezifiko eta alearen neurri onekin, eta hain zuzen ere, faktore horiek oso interesgarriak dira merkaturatzeari begira.

Horiek dira gaur Erriberrin zerealen kanpainaren inguruan egindako balantze-jardunaldian jakitera eman diren datu nagusiak. Programan udazkeneko hurrengo kanpainarako orientabideak ere eman dira. ITG Agrícola enpresak antolatu du jardunaldia eta Begoña Sanzberro Iturriria Landa Garapen eta Ingurumen kontseilariak inauguratu du. 

Kontseilariak zerealen sektorearen egoera berrikusi du eta sektorearen prezioak munduko merkatuaren araberakoak direla gogorarazi du. Ildo horretatik, gaur egungo prezio-beherakada egonkortu egin da, bi kanpainatan prezioak “oso handiak” izan dira eta. Hori dela eta, nekazariei ongarriak, fitosanitarioak eta makineria arrazoiz erabiltzeko gomendatu die, ustiapen-kostuak murrizteko. Kontseilariaren esanetan, horretarako, “laboreak dibertsifikatu behar dira”, modu horretan lurraren emankortasuna modu naturalean hobetzen da eta.

Horrez gain, Sanzberrok Nekazaritza Politika Bateratu (NPB) berriak zerealetan izango dituen ondorioak azaldu ditu, 2010ean laguntzak erabat desagertuko baitira. Horrez gain, kontseilariak Nafarroako Gobernuaren jarrera azaldu du, NPBren “mediku-azterketaren” aurrean. Legeen sorta berriari esker estatu kideek nazioko politika interesgarriak finantzatu ahal izango dituzte. Ildo horretatik, Ingurumen, Landa eta Itsas Inguruaren Ministerioa Lehorreko Laborantzetan Txandaketak Sustatzeko Nazioko Programa prestatzen ari da. Horren bidez, 60 milioi euro bideratu nahi dira 2 tn/ha baino etekin txikiagoak dituzten azaleretara. Nafarroak gaur egungo zirriborroarekin ados ez dagoela adierazi du, etekin txikiena duten inguruei lehentasuna ematen baitie, eta hori, Sanzberro kontseilariaren esanetan kaltegarria izango litzateke Nafarroako zerealen ustiapenetarako.

Garia behera, garagarra mantendu eta oloa gora

ITG Agrícola enpresak emandako estatistiken arabera, Nafarroan azken kanpainan landutako zerealen azalera 183.000 hektarea baino gehiago izan zen, hau da, aurreko kanpainarekin alderatuta 12.400 hektarea baino gehiago egin du behera. Landutako azaleraren beherakada horrek lehorreko lurretan izan du eragin handiena. Zehatz esanda, beherakadarik handiena izan duen barietatea gari biguna izan da (aurreko kanpainan baino %18 gutxiago), baina laborantza nagusia izaten jarraitzen du. Bestalde, garagar-laborantzak mantendu egin dira, eta oloarenak %11 hazi dira.

Meteorologia irregularreko kanpaina

ITG Agrícola enpresaren arabera, zerealen 2008-2009 kanpainan meteorologia oso irregularra izan da. Izatez, aldi bakoitzeko eurien urritasuna edo ugaritasuna landutako inguru bakoitzeko produktibitaterako faktore erabakigarrietako bat izan da.

Zehatz esanda, ereiteko unean, urriaren amaieran, euri asko bota zuen eta data horren ostean ereindako zelaietan kalteak eragin zituen. Negua oso euritsua izan da eta, beraz, ongarritzea eta herbizidak botatzea oso zaila izan da, nitratoen garbiketa gertatu da eta. Aldi heze horren ostean, otsaila eta martxoa lehorrak izan ziren. ITG Agrícola enpresaren arabera, data horietan urik egon ez zenez, laborantza batzuetan produktibitatea oso txikia izan zen. Udaberriko hilabeteetan, meteorologiari esker zereala ondo heldu zen.

Alde handiko produktibitatea eta kalitate onargarria

Azken kanpainako zereal-laborantzen produktibitatean alde handiak egon dira inguruaren arabera, ereiteko aldiak garrantzi erabakigarria izan baitu azken emaitzan. Iparraldeko lehorreko lur freskoetan soilik lortu dira produktibitate onak. Foru Komunitatearen gainerako inguruetan, etekinak ohikoak izan dira: 3-3,5 t/ha Erdialdean; 2,5-3 t/ha lehorreko lur erdi-lehorretan; 1-2 t/ha hegoaldeko lehorreko lur lehorretan. Meteorologiak Erdialdean eta Lizarrerrian izan du eragin handiena, harriak landatzear zeuden zenbait partzela suntsitu zituen eta. 

Laboreei erreparatuz, gariak eta batez ere garagarrak neguko euri ugarien eragina jasan dute. Oloak igurikimenei erantzun die, baina ez ditu lortu beste urte batzuetako emaitzak. Lekadunei dagokienez, baba, ilar, hazitarako zalke eta koltzaren etekinak onargarriak izan dira, 2,5 eta 3 t/ha bitartean.

ITG Agrícola enpresaren analisien arabera, kanpaina pisu espezifiko onekin eta alearen neurri onargarriarekin itxi da. Faktore horiek oso interesgarriak dira eskaera-sektoreetan ondo merkaturatzeko. Proteina mailari dagokionez, ITG Agrícola enpresaren esanetan, garagarrak zein gariak maila txikiak dituzte Nafarroa osoan, baina egoera aldatu egiten da inguru batzuetatik besteetara.(

